
OINARRI TEKNIKOAK

EUSKAL SORTZAILEEN BISITEN BIDEZ FPASAIAKO GAZTETXOEN ARTEAN EUSKAL

KULTURA TRANSMITITZEKO EGITASMOA.

KONTRATUAREN XEDEA

Kontratuaren xedea euskal sortzaileen bisiten bidez Pasaiako gaztetxoen artean euskal kultura
transmititzeko egitasmoa kudeatzea da.

Egitasmoaren oinarriak ondokoak izango dira:

Euskal sortzaileen bisiten bitartez, ikasleek euskaraz sortzen diren kultur adierazpenen ezagutza
handitzea izango da helburua.

Euskarazko kultur adierazpenen kontsumorako zaletasuna piztea eta euskal kulturaren transmisioari
eskolako jardunean funtzionalitatea emanik, zaletuen beharrak eta gogoak elikatzea.

Era berean, proiektuak bere helburuen artean ikasleekin genero ikuspegitik lan egitea jasoko du,
harreman berdinzaleak sustatzeko kontzeptu eta baloreetan oinarrituko da eta genero, sexu-
identitate edota sexu-orienazioagatiko diskriminazioak gaitzestea sustatuko du.

Jardueraren ezaugarriak eta esleipendunaren eginkizunak eta betebeharrak honako hauek izango dira:

Eskola orduko saioak:

Hartzaileak LH, DBH eta Batxillergoko ikasleak izango dira.

Ikasturtea irailean hasi eta ekainean amaituko da eta jarraian zehaztutako saio kopurua jasoko dute
zerbitzua eskatzen duten Pasaiako ikastetxeek. Saioen banaketa ikastetxe eta Udalarekin adostuta
egingo da.

© 41 saio kultur sortzaileekin. Ordubeteko saioak.

o Irakasleei zuzendutako 6 hitzaldi. 2 orduko saioak.

o |kasleei zuzendutako 3 tailer. 2 orduko saioak.

o Batxillergoko ikasleei zuzendutako ordubeteko emanaldi bat.
Ebaluazioa:

Ekintza bakoitzak ebaluazio orri bat izango du eta amaieran guztiaren memoria aurkeztuko du
enpresa esleipendunak, aurrerantzean egin daitezkeenak proposatuz.

Ikasturtean zehar, enpresa esleipendunak jarraipen batzordea deituko du egitasmoaren berri
emateko.

Ikastaroa egin ondoren, emaitzak aztertuko ditu enpresa esleipendunak eta ebaluazio txosten batean
bilduko ditu datu horiek. Emaitzen azterketa egin ondoren, datozen urteetan egitasmoari jarraipena
emateko bideak aztertuko dira Udalaren eta ikastetxeen ordezkarien artean.

Enpresa esleipendunak, Udalak eskatzen dizkion argibide guztiak emango ditu, bai forma
dokumentalean baita beharrezko bilera eta harremanen bitartez ere.

